
	pang subanen kacirian, sakite di jroning kayun, sakit keneh to adanya, daat ketil, enggal baan manglilaang.



	Tong dadi ayaru-ayaruan, saruang, mawuwuh sedih, tan lad maring wredaya, rasanya I Beli rauh, I Beli Mantri Koripan, nyabran wengi, magantung-gantung di mata.
	Yan ira twara katekan, buka ban irane ngipi, apa temahane reko, tan urung amungpang laku, sarwi anangis ngandika, ganti kai, jani ngemasin ipian.
	Ken Bayan alon angucap, "Sampun Dewagung manang is, nenawi weruh sang katong, kenken mangkin antuk matur, saget sampun bangbang wetan, Raden Dewi, tururun raris ka taman.
	Sapraptane maring taman, malungguh ring batur sari, yeh tingale pacerokcok, Condong Bayan sami ibuk, mangrasanin katangehan, yan kacawis, kenken baan mangaturang.
	Rahaden Dewi ngandika, ujare dulurin tangis", Bayan mati kai reko, makelap I Beli bau, malinggih dini barengan, kudiang kai, nyaruang pang kena lila.
	Buin pidan ja dane teka, buka ban irane ngipi, salwiring bunga ne tonton, katon ira Beli Bagus, tambulilingane ngaras, nagasari, mairib I Beli ngandika.
	Sungengene bau kembang, mirib prerain I Beli, pusuh bakung mandelok, matrib jeriji rurus, sandate keabang mayangan, awas kai, mairib I Beli lupa.
	Intarane tunggal ragas, edonnyane nu kekal ih, mirib alis rengu katon, ebun katirane murub, mirib lambe nginang sedah, tiing gading, katon raga nangriana.
	Don simbare masrawean, mairib cawet I Beli, janggutan resine katon, upin angine di duur, nirib tangan matayungan, ngolah tangkis, pamargine magampuran.
	Tunjunge akatih keabang, katon ring tengahing beji,mnairib I Beli bengong, ulat dane ditu madius, upin angin makitukan, katon olih mirib nagih njuin sastra.
	Tadahasihe maswara, mirib dane ngasiasih, ulat mangrumrum di turon, klidungane cengak-cenguk, mirib I Beli kababas, ngalih margi, kayun matemu ken ira".

